
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2009 ԹՎԱԿԱՆԻ ԴԵԿՏԵՄԲԵՐԻ 24-Ի N 1512-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ

Հիմք ընդունելով <<Պետական կառավարչական հիմնարկների մասին>> Հայաստանի Հանրապետության օրենքի 11-րդ հոդվածի 1-ին մասի <<ժգ>> կետի, «Իրավական ակտերի մասին» Հայաստանի Հանրապետության օրենքի 70-րդ հոդվածի 1-ին մասի պահանջները` Հայաստանի Հանրապետության կառավարությունը որոշում է.

1. Հայաստանի Հանրապետության կառավարության 2009 թվականի դեկտեմբերի 24-ի <<Հայաստանի Հանրապետության կառավարությանն առընթեր անշարժ գույքի կադաստրի պետական կոմիտեի աշխատակազմի գեոդեզիայի և հողային պետական տեսչության կանոնադրությունը հաստատելու մասին>> N 1512-Ն որոշման մեջ կատարել հետևյալ փոփոխությունները և լրացումները.

1) որոշման 1-ին կետը շարադրել հետևյալ խմբագրությամբ`

<<1. Հաստատել`

1) Հայաստանի Հանրապետության կառավարությանն առընթեր անշարժ գույքի կադաստրի պետական կոմիտեի աշխատակազմի գեոդեզիայի և հողային պետական տեսչության կանոնադրությունը` համաձայն N 1 հավելվածի:

2)  Հայաստանի Հանրապետության կառավարությանն առընթեր անշարժ գույքի կադաստրի պետական կոմիտեի աշխատակազմի գեոդեզիայի և հողային պետական տեսչության կառուցվածքը համաձայն` N 2 հավելվածի:>>.

2) <<Հավելված>> բառը փոխարինել <<Հավելված N 1>> բառերով.

3) կանոնադրության <<V.>>-րդ բաժնի 18-րդ կետից հետո լրացնել նոր` <<18.1>> կետ հետևյալ բովանդակությամբ`

<<18.1 Տեսչությունն ունի կառուցվածքային ստորաբաժանումներ:>>:  
4) Որոշումը լրացնել N 2 հավելվածով` համաձայն հավելվածի:
3. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:
        ՀՀ կառավարությանն առընթեր անշարժ 

 գույքի կադաստրի պետական կոմիտեի                         Ե. Զախարյան

                                                                                                                          Հավելված
<<Հավելված N2
ՀՀ կառավարության 2009 թվականի

դեկտեմբերի 24 -ի N1512–Ն որոշման>>
ԿԱՌՈՒՑՎԱԾՔ

I.Կառուցվածքային ստորաբաժանումներ
1. Գեոդեզիայի և քարտեզագրության վերահսկողության բաժին,
2. Հողերի օգտագործման և պահպանման վերահսկողության բաժին

